
D I S S E R T A T I O N U M  
M E D I C A R U M  

L I N E Æ  P R I M Æ

In condendo S y s t e m a t e  N o s o l o g i c o ,  tam 
discentibus & docentibus, quam exercentibus Medici
nam,  utique optima & eximie, ut nulla magis, utilis 
foret M ethodus, qua secundum C a u s s a s  p r o x i 
m a s  disponuntur Morbi. Nec profedto vituperandi, 
qui rem arduam audacius quam felicius aggressi sunt. 
Verum quum plurimæ harum, quasi recusaret natura 
o rd inem , quem unicum naturæ consentaneum judica
re s ,  difficillimae indaginis sint et obscurae adeo at- 
que absconditae, u t vel perspicacissimum quemque, ob 
summam, quæ nos tenet, ignorantiam intimae corpo
ris fabricae, potestatum nocentium effe&us ultimi et 
praesertim primi machinam animalem moventis principii, 
totae fugiant, nec umquam, ne animo quidem, concipien
dae sint, talem in tradenda Disciplina Medica viam sibi 
s truere  vel strudlam sequi minime consultum ducimus. 
Omni enim studio in id incumbere debet Praeceptor cor
datus, u t  in A rte ,  quam longam dudüm dixit H i p p o c r a 
t e s  Pater, et immensam reviviscens jam obstupesceret, 
obscura, ambigua atque conje&uralia v ite t,sa ltem  caute 
atque dubitanter referat; nam praeter quod Theoriis la- 
tioris complexus, quas fingere ut sit innocuum atque gra
tum, vel forsan utile, ita imprudentibus obtrudere incon-

A 2 side-



sideratum , tempus graviori institutioni dicandum fru
stra teritur, illas adolescentibus proposuisse id fere 
damni adfert, quod in Praxi a reéto illo, quo sco
pum versus tutissime itu r , tramite deflexi incedant 
et ipsa naturæ penetralia sibi patere  stolide confiden
te s ,  experientiam famulam Theoriae, cujus domina esse 
debet, temere faciant, p rou t,  summa cum aegrotantium 
atque medicantium infelicitate, non semel atque i te ru m , 
sed saepius evenisse testantur Annales Medicorum.

Genus humanum Morbos quosdam Brutis Animan
tibus acceptos referre, ut S y  p h i 1 i d e m Simiaa vel Tau
ro, V a r i o l a s  Camelo, S c a b i e m  Cani,et quæ sint reii- 
qua,  fuere, qui opinati sunt, idque, postquam inter homi
nes increbuerunt, nec facile refelli, nec certo probari pos
se abunde satis patet; interim tamen neminem »inprimis 
post cognitas V a r i o l a s  v a c c i n a s ,  ejusmodi transla
tionem absonam adeo atque ab eo , quod fieri potest, 
alienam judicaturum esse credimus, u t  illam umquam 
obtigisse prorsus neget, et nullum amplius additamen
tum miseriarum nobis ex eo fonte metuendum esse 
asseverare audeat.

+ * ---------------------- ~ - *J

Ubi nulla aut leviora tantum tempore intercalari 
adsunt febris vestigia et cibi appetentia redit, nihil 
impedit, ouominus C o r t e x  I n t e r m i t t e n t i b u s  il

lico oppona tu r , quod quidem maturius fieri inter
dum jubent conditio ægrotantis et sævities morbi, 
modo sufficiens copia tempestive datur, u t avertatur 
proxima accessio; taurum enim abest, u t  ab ulteriori 
inora, quam tamen svasit praeconcepta opinio de ma
teria viscida prius solvenda, salus quædam exspe
ctanda sit, u t  potius noceat, morbum pertinaciorem 
et corpus aliis infirmitatibus opportunum reddendo. 
Nec in T e r t i a n i s  v e r n a  li b u s ,  quæ omnium fa
cillime recidivæ fiunt, curatio ab hac diversa adhibenda 
e s t ,  nam,  ne recrudescant, quod eo facilius fit, quo 
diutius duraverint, idoneo regimine et Corticis usu , u t 
decet, repetito, non admodum difficulter cavetur.

H  y d r o c e p h  alu m i n t e r n u m  signis pathogno- 
micis, quibus a morbis ipsi simillimis rite distinguatur, 
sub aggressionis sive inflammationis stadio ita desti
tutum credimus, ut eum inter ipsa initia vix suspica
ri possimus. Saltem in pluribus, quos vidimus, casi
bus, nullum ejusmodi observare licuit, quod eo ma
gis dolendum, quum curam ægerrime admittat, ubi 
effusio humoris pera&a est. Ita quoque comparati 
sunt ceteri morbi, quos cerebrum ipsum vel ejus in
volucra concipiunt, idque inprimis ob consensum mu
tuum, quem inter viscus hocce et ventriculum atque in
testina exsistere reperimus. Exemplo sit C e p h  a l a l -  
g i a  c h r o n i c a ,  nam haud raro diiffu difficile fateberis,

ubinam locorum lateat vitium, quod tamen, ut re&e 
instituatur cura, apprime necessarium est.

A n g i n a  p o l y p o s a ,  quam ab Auctoribus va
r ie ,  pro uniuscujusque opinione, nuncupatam inve
nimus, ab initio morbus prorsus localis videtur, cui, 
quod vero perpetuum non est, post dies aliqtiot ac
cedunt symptomata universi corporis afle&i, et illinc 
ratio petenda, cur morbus, forsan curatu non valde 
difficilis, toties fatalis evadat. Ad Curam quod attinet, 
nulli quidem dubitamus, quin H y  d r a r g y r u s  d u l 
c i s ,  de quo multa prædicat Celeb, r u s h ,  egregie va
leat contra inflammationem singularem, cui membrana 
tracheam præ ter naturam occupans ortum debet; ve. 
rum morbus, dum gravior e s t ,  tam brevi tempore 
aegrotum jugulat, ut remedium hocce, vel ab ipso 
initio datum, quod plerumque vetat indoles subdola 
mali, vix præsidio esse possit aut effeftus proprios 
edere. Eamdem fere de D i g i t a l i ,  quam in dira hac 
aegrotatione commendat Celeb, c u s t a n c e , fovemus 
opinionem, quamvis illam, utpote quæ citius agat, 
Medicamini supra laudato anteponendam esse su
spicemur.

Prospere ut plurimum succedit V a r i o l a r u m  
I n s i t i o ,  quodemumcumque aetatis anno ante puberta-

tem instituatur e t ,  quæ nostra est experientia, optime 
secundo , ubi laftere desiit et alii vi&ui assuetus est 
infans; tamen hac eadem nobis inculcatum est, ad 
septimum vel ultra, dum nihil urserit ,  tutius differri, 
praecipue si vitii cujusdatn totius fabrieæ, a parentibus 
derivandi, vel minima, adfuerit suspicio.

V a r i o l a s  v a c c i n a s  genuinis omnino mitiores 
evadere , si utræque insitione procreantur, sexcentis 
experimentis jam satis superque confirmatum esse fa
cile nobis dabunt, quibus scripta Cell, j e n n e r , p e a r -  
s o n  et w o o d  v i l l e  perlustrandi otium fuerit. Docent 
præ terea eadem , quantum quidem ex observationibus 
hadtenus fa&is colligere liceat, illas raro universam 
cutem exanthemate foedare, nullam inficiendi vim ae
ri im pertire , Scrophulam non excitare et proclivita
tem  ad Variolas genuinas corpori, saltem ad tempus, 
dem ere; quare , dum tot sunt tantaque, quæ novus 
ille morbus, præ  illo in cujus locum eum substitutum 
volunt Recentiores, generi humano pollicetur com
moda, nihil obstat, quominus ejus in Patriam in tro 
ducendi suasores essemus, nisi quod adhuc incer
tum  et diffusiore, quinquaginta fortassis annorum , ex
perientia discernendum credimus, an in perpetuum  
praestiturus s i t ,  quae hucusque praestare visus e s t .  Id tribus annis decisum atque statu tum  esse, nemo sane temere pronuntiabit.

Aviditati, qua novitates inhiare et spe experien
tiam præ vertere  venia detur Medicis, toties quid 
agant ambiguis et omni auxilio destitutis, u t tribuen
dum est, quod P h t h i s i  p u l m o n a l i  aëris quibusdam 
speciebus, G a s  dicunt, spiritu ad pulmones admo
tis succurri posse, vana forsan morbi Theoria dece
p t i ,  minus considerate alacres crederent, ita eidem 
referim us, exspectatione citius eo perventum  esse , 
u t  quid de his teneatur certiores simus faéti. P le
nius enim itemque accuratius, quæ fuit Anglorum et 
inprimis Celeb. b e d d o e s  sollertia, intra hos oCto an
nos examinata re ,  nihil quidem , u t  fere evenire so

le t ,  Pathologiæ luminis, at aliquid Therapiæ adjumen
ti additum esse percipiet quisque volumina de hoc 
argumento conscripta diligentius evolvens; et licet 
A rs  Medica, quod ad Phthisin attinet, post numero
sissima experim enta, in quibus hoc vel illud G a S  
spirandum sedulo obtulit spes tenax atque repulsae 
impatiens, meliore loco non videatur, tamen fortuito 

faCtum est,  e t quot morborum remedia sibi non vin
dicet s ors ,  u t fluida ista aëriformia spiritu attraCta in 
quibusdam aliis incommodis, quæ homines circumve
n iun t, efficacia invenirentur. Quæ cum ita sint, et si 
his addatur, admodum difficile esse didtu, quqnam 
perducat ulterior periclitatio, an ab illa desistendun}, 

s i t ,  judicent, quibus Artis progressus curæ coidique 
luerint.

Er-



E rro r ,  quem abunde nimis olent observationes, 
apud iVledicos non infrequens es t ,  quod, si duo vitia 
in corpore'ægrotante simul viderint, unum pro caus 
sa , alterum pro effeCtu habeant, etiamsi nihil aliud 
sint, nisi ejusdem morbi diversa propago. In hunc 
incurrisse videtur Cei. s u t t o n ,  cum P h t h i s i n  p u l 
m o n a l e m  ab O b s t r u c t i o n e  G l a n d u l a r u m  M e s -  
e n t e r  i i ,  qua additamento necessario et vi stimulan
te  privaretur sanguis, ortum ducere sibimet ipsi aliis- 
que persvadere conatus est. Plura hujus peccati ex
empla afferre supervacaneum esse t, sed addere liceat, 
illud variis Theoriis, quæ Medicos omni ævo illuse
run t, non raro ansam dedisse, ideoque, qua fieri pot- 
eft, cura vitandum esse.

Rationes, quæ III. h u f e l a n d  , d isertum illum 
arbitrum, nam talem, ut nobis videtur, se constituit, 
famosae litis inter Patho logos, qui in humoribus plu
rim as, illosque, qui in solidis fere omnes morborum 
caussas quærendas esse, non tam autumant, quam 
pertinaciter contendunt, ad assumendam A c r i m o 
n i a m  L y m p h æ  singularem in S c r o p h u l a  induxe
run t,  nos non omnino approbare ingenue fatemur? 
et quamquam industriam atque accurationem Celeber
rimi Viri in describendo Morbo et explorandis atque

enumerandis Caussis, quæ illum producant, omni lau
de dignas censemus, nihilo tamen minus neminem 
in pejorem partem versurum speramus, si Illum non 
ab omni reprehensione abesse dixerimus, eo quod 
amplam nimis diversorum remediorum farraginem cu- 
ram suscepturis proposuit, nec probe distinxit inter 
illa, quæ morbus ipse, iliaque, quæ symptomata for
tuita requirant.

Licet inflammatio ligamentorum, cartilaginum at* 
que ossium , quæ M o r b u m  c o x a r i u m  constituit, et 

cui postmodum suppuratio, tandem vero caries ea- 
rumdem partium superveniunt, ob lentum pi ogressum, 
mitiorem naturam et illos corporis habitus, quos ple
rumque aggreditur, satis manifesto scrophulosæ in
dolis s it ,  vix .tarnen sua sponte exsistit, sed saepis
sime læsioni cuidam articuli ortum debet. Ceterum, 
quæ de morbi hujus apud nos minime infrequentis 
decursu, exitu atque cura scite admodum scripsit 

Celeb, f o r d , nam d e  h a e n  et l i e u t a u d  non mo
r a m u r , quoniam valde manca rcperiuntur, quæ de his 

habent, experientiae nostrae omnino quidem consenta
nea sun t, verum perinde nobis videtur, an fonticuli vel 

setacea adhibeantur, modo validus per longum tem
pus sustineatur stimulus et valetudinis universae, quam 
parum firmam una observamus, ratio habeatur , at

que huic idoneo regimine et medicamentis, quæ re-
qui-



quirant syinptomata subnascentia, sollicite subvenia
tu r ;  at nobis visum est, malum hocce eo difficilius 
curari atque festinantius stadia sua percurrere, quo 
tenerior est aetas, qua primo manifestum fit, quod de 
Scrophula quoque valet.

Ut nulla non P r a e p a r a t a  H y d r a r g y r i ,  modo 
metallum calcinatum, vel, si m avis , O x y g e n  io jun- 
ftum contineant, contra L u e m  v e n e r e a m  valere 
repe rian tu r , nihilominus experientissimum quemque 
acriora in Praxi missa fa Aurum pro certo credimus; 
et si quaesiveris, quænam medicamenta haecce adhi
bendi M e t h o d u s  inter plurimas nobis maxime arri
deat, fateamur oportet, antiquam illam, qua cuti absor
benda praebentur, to t elucere commodis, vel potius, 
tam pauca afferre incommoda, ut facere non possi
m us, quin declaremus, illam inter omnes excellere. 
Ve r u m,  ne nos fallat, curandum, u t U n g v e n t u m  
H y d r a r g y r i  s i m p l e x ,  quo plerumque utimur, non 
nimis recens paratum sit, tum enim, ob ratîbnes 
satis manifestas, fere iners erit.

Quamquam experientia non confirmavit spem Recen- 
tiorum quorundam de virtute A  c i d o r u m aliorumque 
corporum, quibus O x y g e n  ii,  quod scilicet solum effi
cax esset, magna abundantia leviter adhæret, L u e m

v e n e r e a m  sanandi, et futura Hydrargyri relegatio

ne,  tamen Celeberrimis Viris scott et a l y o n ,  hu

jus opinionis, quantum scimus, Au&oribus, illam 

concepisse, non tantum veniam dabunt, verum etiam 

gratias habendas esse concedent, qui auxilia exinde 

Arti addita aliqua esse probe intellexerint. Etenim 

illam experientiae trutina protinus exam inantes, quos 

inter nosmetipsos referre liceat, se quidem injucunde 

deceptos uno ore fatentur , quoniam nec certa est, nec 

pbrpetua curatio, quam medicamina hæcce efficiunt; 

attamen his ipsis experimentis, quae pulchre recensuit 

Celeb. B l a i r ,  demonstratum videtur, quod H ydrargy- 

ro egregie subveniant ejusque succedanea interdum 

esse possint, quod incommoda quaedam ab inconside

rato usu praeparatorum metalli hujus orta valenter 

sublevent, et quod in variis morbis, præ ter Syphili- 

dem, insignem utilitatem habeant.

M orbum, V e n e r e u m  dicunt, cui in nostris regio

nibus homines infima fortuna præ ceteris obnoxii sunt, 

eundem esse, quem Scoti S i b b e n s ,  v e l S i v e n s . e t  

perperam Y a w s ;  Galli, ni fallimur, M a l  de C a n a 

d a ;  Dani R a d e s y g e n  nominant, non est quod 

multis probatum eamus. An a Syphilide genuina, quæ 

tantum non semper coitu impuro corpori inseritur, 

diversus s it,  quod negant h i l l  et g i l d c h r i s t , sed 

affirmat p a t e r s o n , nihil vero, ut solent ejus generis
ho-



homines, curant Medicastri, difficilius dirimet, qui in 
propagationis modum, indolem, progressum, adspe- 
étum atqüe curam non diligentius inquisiverit et quid 
dissimilitudinis hæc præbeant probe intellexerit.

Accuratissima, u t absolutam diceres, U r i n æ  ani
malis A n a l y s i s  C h e  m i c a ,  quam communi indu
stria et labore fatigari nescio institutam non ita pri
dem palam fecerunt Chemici illustres f o u r c r o y  et 
v a u q u e l i n , u t  novum in Oeconomiam animalem lu
men effundit, sic spem adfert laetissimam tandem fo
re ,  u t immanes cruciatus, quos producunt C a l c u l i  
U r i  n a r i  i in R e n i b u s  vel V e s i c a  hærenfces, effi
cacius, quam quod hacffenus licuit, mitigare discant 
Medici. His enim experimentis probatum e s t , Calcu
los quidem varie componi, at in certas classes , se 
cundum solventium in illos effecffus, distribui posse, 
unde fas sit colligere futurum esse , ut experientia o- 
Jim inveniat remedia certa atque innocua, quibus in 
vivo animali dissolvantur. Forsan  etiam veniet tem 
pus, quo aliud inventum investigationi huic tribuen
dum in rem suam versura sit Medicina; nam materiem 
singularem, U r é e  dicunt, cui colorem, saporem , odo
rem cet. lotium debere pe rh iben t, diligentius exploran
tes , illam A z o t i ,  quo corpora animalium generatim 
a b u n d a n t ,  magnam copiam continere invenerunt Viri 
supra laudati et inde, quo jure  dabit æ tas, concludunt,

id



id Renibus officium inprimis incumbere, u t A z o t u m  

nimium e corpore educant, prout cum C a r b o n  i c o  

in pulmonibus et H y d r o  g e n i o  in hepate, bilem se

cre tu ro , fieri prius existimaverant.

Obfervationes in C a n c r u m  recentius faclæ spem 

tenuem iterum quidem accendunt aliquando futurum 

e sse ,  u t A r s e n i c u m  morbo, quo tetrior nullus, 

nec qui Medicis plus facessivit negotii, hac vel ilia r a 

tione, cum frucftu opponi possit; verum firmam alere 

vetat res cuique notissima, scilicet quod famam cito 

amiserunt remedia antehac sæpenumero celebrata , 

quæ omnem omnino virtutem, si quam habuerint, 

O x i d i s  metalli hujus debere inventa sunt. Nos quo

que in judicio de his ferendo circumspectos esse et 

decet et oportet, nam characteres, quibus Cancrum 

g e n u i n u m  signari vulgo dicunt, neutiquam certos 

atque perpetuos habemus, ideoque a nobis impetrare 

non possumus , quin errorem subrepsisse setnper su

spicemur, dum de illo medicamentis quibusdam cura

to sermo fit. Saltem veri admodum simile videtur, 

Arsenicum laudem adeptum esse, partim ex eo, quod 

in morbis Cancrum simulantibus adhibitum fuerit, par

tim quia Carcinom ata, cultro aptius atque promtius 

excidenda, causticorum instar, sustulerit. C eterum , 

quamvis in morbo ignotæ curationis et certi exitii me

lius profefto sit anceps remedium tentare quam nul
lum ,



Ium,  tamen caute et suspensa manu usurpandum, ne 
miserior reddatur vel etiam abscindatur vita, suimet- 
ipsius praesidiis reliCta, tolerabilius forsan atque diu
tius duratura. In F e b r i b u s  i n t e r m i t t e n t i b u s  et 
T u s s i  f e r i n a ,  utpote quibus tutioribus auxiliis me* 
deri scimus, usus Arsenici, quantumvis efficax, pror
sus reprobandus est.

Si experimentis Celeb. b u v j n a ,  ut quidem a p 
pare t, demonstratum est, vim vitalem vasorum mini
mor um,  non autem crassitudinem sanguinis rubri im
pedire, quominus in vivo animali hic subeat illa, ratio 
facile redditur H æ m orrhagiarum , quas passivas di
cun t,  et Suffusionum, quæ in contusionibus plurimis, 
febribus mali moris, morbo maculoso hæmorrhagico, 
scorbuto cet. obveniunt, nec di<ftu admodum difficile 
erit, quam his opem ferre debeat Medicus.

Pace Chirurgorum magni nominis, h u n t e r  e t  
D E S A U L T ,  diCtum sit, quod n o v a  Methodus arteriam 
religandi, quam A n  e u r i s  ma  P o p l i t i s  sanaturis pri
mi proposuerunt, tot tantisque prematur difficultati
bus atque incommodis, ut olim usitatae, ex nostra o- 
pinione, vix anteponenda sit, quamvis illam successu 
non caruisse haud pauca exstent exempla. Id vero 
non ita intellectum volumus, ac si illam ideo culpare

mus ,



m us, quod majorem metum afferat, ne ad crus per
veniat sanguis , nam in utraque hic fere idem erit.

A dsunt quidem non numquam rationes, quæ A b s 
c e s s u s  arte aperiri jubent; verum hoc negotium na
turae saepissime relinquendum esse, vix, u t putamus, 
negabit, qui noverit, quam erroneae sint de ortu et 
proprietatibus puris opiniones, quæ. ad tradenda de 
hac re praecepta justo generaliora rapuerunt Magi
stros artis.

Observationes egregiae Celeb. l e v e  i l  Lé in fabri
cam Ovorum , quibus patet, nullum propius inter al
bumen et membranam, qua pullus obvolvitur, esse 
commercium, sententiam III. h a l l e r  de modo, quo sub 
incubatione nutriretur animalculum, valde infirmat.


